
				এই পাতাটির মুদ্রণ সংশোধন করা প্রয়োজন। 
অনাথনাথ তিনি দীনের গতি,
চলেছে দীন তারি স্বারে ।” শুনিয়া নৃপস্থত ঈষৎ হেসে ।
রুধিলা নয়নের বারি, নীরবে ক্ষণকাল ভাবিয়া শেষে
কহিলা নিশ্বাস ছাড়ি,
‘পাস্থ, যেথা তব বাসন পূরে
দেখায়ে দিব তারি পথ ;
এসেছ বহু দুখে অনেক দূরে,
সিদ্ধ হবে মনোরথ ।”
বসিয়া কাশীরাজ সভার মাঝে ;
দাড়ালো জটাধারী এসে । ‘হেথায় আগমন কিসের কাজে’
নৃপতি শুধাইল হেসে । ‘কোশলরাজ অামি বনভবন’
কহিলা বনবাসী ধীরে, ‘অামার ধরা পেলে যা দিবে পণ
দেহে তা মোর সাথিটিরে ? উঠিল চমকিয়া সভার লোকে, নীরব হল গৃহতল ; বর্ম-আবরিত দ্বারীর চোখে ।
অশ্রু করে ছলছল । মৌন রহি রাজা ক্ষণেকতরে
হাসিয়া কহে, ‘ওহে বন্দী, মরিয়া হবে জয়ী অামার পরে
এমনি করিয়াছ ফন্দি ! তোমার সে অাশায় হানিব বাজ,
জিনিব আজিকার রণে—

